Cofnodion Cyfarfod Misol Cyngor Cymuned Llanedi a gynhaliwyd ar y 1af of Ebrill 2009 yn Neuadd y Pentref, Tycroes.

Yn bresennol:          
Y Cynghorydd Mrs. B. Thomas (Cadeirydd).
Y Cynghorwyr D.M. Davies, Mrs. J.L. Downes, W.A. Evans, Mrs. H.M. Funnell, J.L. Griffiths, T.I. Griffiths, O.L. Hathway, J.T. Jones, S.J. Lloyd-Janes, R.C. Roberts, G.B. Thomas. 

                       

Mr. O.J. Jones (Clerc).

                        
Mr. E.H. Jones (Tirfesurydd).

                        
Mrs. L. Beer (Cyngor Sir Caerfyrddin).

Ymddiheuriadau:     
Y Cynghorwyr D.T. Enoch, D.M. Evans, R.B. Evans.

1. Cyngor Sir Caerfyrddin – Swyddog Galluogi Tai Gwledig

Estynnodd y Cadeirydd groeso cynnes i Mrs. Lynne Beer, Swyddog Galluogi Tai Gwledig Cyngor Sir Caerfyrddin, oedd yn mynychu’r Cyfarfod dan wahoddiad y Cyngor.

Eglurodd Mrs Beer ei swydd, sef ymateb i’r “angen cudd” ar gyfer tai mewn cymunedau gwledig. Roedd angen tai newydd a hefyd angen i dai gwag ddod ar gael. Mae ei swydd yn un annibynol ac nid yw’n gysylltiedig yn uniongyrchol ag Adrannau Tai na Chynllunio’r Sir.
Roedd Asesiad o’r Angen am Dai yn cymryd lle ar y pryd. Yng Nghymuned Llanedi gwelwyd bod y nifer o dai “fforddiadwy” (e.e. tai â 3 ystafell wely yn costio tua £84,000 neu dai â 2 ystafell wely yn costio tua £74,000) ar werth yn yr ardal yn brin iawn.
Fe ellir ystyried sawl ateb i’r broblem, megis cynlluniau rhannu perchnogaeth, cynlluniau cymdeithasau tai ar gyfer rhenti er mwyn prynu, ymddiriedolaethau tir cymunedol a chaniatâd penodol ar gyfer adeiladu preswyl tu allan i’r cyfyngiadau datblygu. Mae’n dibynnu ar bob Cyngor Cymuned gwledig i benderfynu p’un ai oes angen tai fforddiadwy yn ei ardal neu beidio.

Wedyn atebodd Mrs. Beer sawl cwestiwn a ofynnwyd gan yr Aelodau a’r Swyddogion.

Diolchodd y Cadeirydd i Mrs. Beer am y wybodaeth hynod o ddiddorol a defnyddiol a rannodd gyda’r Cyngor. 

NODWYD.

2.     Materion Personol y Cadeirydd

Dywedodd y Cadeirydd ei bod wedi mynychu Cyngerdd Elusennol yn Theatr y Lyric, Caerfyrddin wedi’i drefnu gan Glwb Rotari Caerfyrddin a Dawns Maer Tref Rhydaman yng Nghanolfan yr Aman, Rhydaman ar ran y Cyngor a bod y ddau ddigwyddiad wedi bod yn rhai hwylus iawn.

Cymerodd y Cynghorydd Mrs Thomas y cyfle i longyfarch y Cynghorydd R.C. Roberts a Mrs. Roberts ar achlysur eu Priodas Aur ac i estyn dymuniadau gorau’r holl Aelodau a Swyddogion iddynt. Diolchodd y Cynghorydd Roberts iddi am ei geiriau caredig.

Wedyn, cyfeiriodd y Cadeirydd at gampau chwaraeon dau berson ifanc sydd wedi eu magu yng Nghymuned Llanedi, sef Non Evans ac Alaw Thomas. Dywedodd y Cynghorydd Mrs Thomas ei bod wedi bod yn pwyso a mesur y ffordd orau o gydnabod yr esiampl arbennig hon o ymdrechion ieuenctid yr ardal.

Yn olaf, cyhoeddodd y Cadeirydd y bydd Cinio Blynyddol y Cadeirydd yn cymryd lle yn y Mountain Gate Inn, Tycroes, ar ddydd Gwener y 1af o Fai 2009, yn dechrau am 7.30 y.h.

NODWYD.

3.     Cadarnhau’r Cofnodion

PENDERFYNWYD cadarnhau ac arwyddo Cofnodion Cyfarfod Misol Cyngor Cymuned Llanedi ar y 4ydd o Fawrth 2009.
      MATERION WEDI’U CODI

      4.     Aelwyd yr Urdd yr Hendy a Neuadd y Pentref, Tycroes 

Hysbysodd y Cynghorydd J.L. Griffiths i’r Aelodau bod Pwyllgor Neuadd Pentref Tycroes wedi penderfynu y byddant yn parhau gyda’r estyniad a’r gwaith i wella’r Neuadd a bod costiadau yn cymryd lle ar hyn o bryd.

 
PENDERFYNWYD cadw golwg ar y mater.

      5.     Parc a Phwll Nofio’r Hendy 

(a) Dywedodd y Cynghorydd S.J. Lloyd-Janes y byddai cyfarfod cyhoeddus arall yn cael ei gynnal ym mis Ebrill neu fis Mai er mwyn darganfod barn trigolion lleol ynglŷn â’r cynlluniau presennol ar gyfer ail-ddatblygu Parc yr Hendy.

PENDERFYNWYD cadw golwg ar y mater.

(b) Dywedodd y Clerc nad oedd gwybodaeth newydd i’w rannu ynglŷn â chodi lefel y tir o dan y man cyfarfod ieuenctid ym Mharc yr Hendy (a gafodd ei gyfrannu gan y Cyngor).

PENDERFYNWYD cadw golwg ar y mater.

      6.     Cyflymdra Gormodol trwy Bentref Llanedi
Dywedodd y Clerc ei fod yn parhau i aros am fwy o wybodaeth o’r swyddog penodol yn yr Awdurdod Sir ynglŷn â phosibilrwydd ymgymryd ag ail gyfnod o waith tawelu traffig, yn gysylltiedig o bosib â’r cynllun diogelwch y ffordd i Ysgol Llanedi.

PENDERFYNWYD aros am fwy o wybodaeth o’r Cyngor Sir.

      7.     Cynllun Pobl Ifanc Tycroes a Llwchwr Trail
Unwaith eto, nid oedd gwybodaeth newydd i’w rannu ar hyn y bryd ynglŷn â’r cynlluniau uchod.

PENDERFYNWYD cadw golwg ar y materion hyn.

      8.     Arwyddion Ffordd yn ‘Clos Bryngwili’, Hendy
Dywedodd y Clerc ei fod yn gorfod datgan, unwaith eto, nad oedd yr arwyddion uchod wedi eu gosod.

      PENDERFYNWYD cadw golwg ar y mater.

9.     Maes Parcio ar gyfer Pobl sy’n Rhannu Car ger Cyffordd y Draffordd yn Yr Hendy

Cadarnhaodd y Clerc ei fod wedi ysgrifennu unwaith eto i’r Cyngor Sir yn sôn am y cynllun hwn a’i fod yn aros am ateb.

PENDERFYNWYD aros am ateb o’r Cyngor Sir.

      10.     Tawelu Traffig ar Heol Tycroes, Tycroes

Dywedodd y Clerc ei fod wedi derbyn cadarnhad pendant y byddai’r cyfarpar ar gyfer y cynllun partneriaeth uchod a’r anfoneb perthnasol i’r Cyngor yn cael eu dosbarthu yn y dyfodol agos.

PENDERFYNWYD cadw golwg ar y mater.

      11.     Tudalen We, Cylchlythr a Gwasanaeth Cyfieithu – ‘Arian i Bawb’

Rhoddodd y Cynghorydd W.A. Evans adroddiad fer ar y cynnydd a geir yn y cynlluniau uchod. Eglurodd mai’r syniad oedd i Aelodau gael cyfeiriadau e-bost unigol ar y dudalen we ond y dylai’r cyfeiriadau hyn gael yr un fformat. Byddai’r negeseuon yn cael eu danfon ymlaen i gyfeiriadau personol yr Aelodau, oedd yn gallu cael eu cadw’n breifat yn ôl dymuniad pob Aelod unigol.

Ychwanegodd y Clerc ei fod wedi derbyn cais i ofyn am ganiatad gan y Cyngor i wariant o tua £500.00, sef y costau datblygu hyd heddiw, a £530.00 mwy, sef cost prynu’r meddalwedd anghenrheidiol.

PENDERFYNWYD:-

Caniatâu gwariant o £1,030.00; ac

Aros am adroddiad pellach gan y Cynghorydd W.A. Evans a/neu’r Cynghorydd R.B. Evans.

      12.     Cynllunio Strategol Materion y Cyngor a Gwariant 
Cyflwynodd y Clerc adroddiad fer ar Gyfarfod y Pwyllgor Polisi Strategol a gynhaliwyd ar yr 18fed o Fawrth 2009, lle y cynhyrchwyd ail ddrafft o’r ddogfen Arolwg Strategol arfaethedig oedd nawr yn cael ei gyflwyno i’r Cyngor er mwyn cael ei gymeradwyo. Mae rhai gwelliannau wedi eu gwneud ynghylch y newidiadau a gynigiwyd i’r Agenda a Chofnodion y Cyfarfodydd Misol.
Ychwanegodd y Clerc bod angen brys am gyfarfod arall o’r Pwyllgor er mwyn gallu gweithredu’r dogfennau a’r trefniadau newydd yn syth ar ôl y Cyfarfod Blynyddol oedd ar fin cymryd lle.

      PENDERFYNWYD:

      Derbyn ail ddrafft y ddogfen Arolwg Strategol; a

Cynnal cyfarfod pellach o’r Pwyllgor Polisi Strategol yn Arlan Gwili, Hendy ar y 16fed o Ebrill 2009, yn dechrau am 7 y.h.

      13.     Polion Trydan ar y Palmant ar Heol y Fforest
      Nid oedd gwybodaeth i’w rannu ynglŷn â’r mater ar hyn o bryd.

PENDERFYNWYD cadw golwg ar y mater.

14.     Strategaeth Ieuenctid ar gyfer Yr Hendy
(a) Dywedodd y Clerc ei fod, erbyn hyn, wedi derbyn ateb o Wasanaeth Ieuenctid y Sir yn datgan mai cost ariannu gweithiwr ieuenctid ychwanegol yng Nghlwb Ieuenctid yr Hendy ar gyfer y flwyddyn ariannol i ddod yw £1,309.00.  Er hyn, nid yw cyfanswm y rhent yn daladwy i Aelwyd yr Urdd yr Hendy wedi ei hysbysu eto.

Roedd y Cadeirydd (sydd hefyd yn aelod o Bwyllgor Neuadd yr Urdd) yn medru datgan mai cyfanswm y rhent ar gyfer y flwyddyn yw £800.00.

PENDERFYNWYD yr isod:

Y byddai’r swm o £1,309.00, sef y cost ar gyfer ariannu gweithiwr ieuenctid fel y crybwyllwyd uchod, yn cael ei dalu gan y Cyngor;

Y byddai’r rhent o £800.00 a grybwyllir uchod yn cael ei dalu gan y Cyngor; ac

Y byddai’n rhaid aros am adroddiad pellach gan y Clerc.

(Dangosodd y Cadeirydd a’r Cynghorwyr R.C. Roberts a G.B. Thomas ddiddordeb.)

(b)  Roedd y Clerc yn hapus i allu datgan ei fod erbyn hyn wedi cysylltu â Sarah Powell, sef y swyddog yn yr Awdurdod Sir yr oeddem yn gobeithio y byddai’n gallu help gyda phrosiectau eraill fel sefydlu Cyngor Ieuenctid a/neu Fforwm Ieuenctid, a’i fod yn gobeithio gallu cwrdd â hi yn y dyfodol agos. 

PENDERFYNWYD bod angen aros am adroddiad y Clerc.

15.     Swansea Building Society/Cymdeithas Adeiladu Abertawe – Buddsoddiad Y Gronfa Wrth Gefn

Cadarnhaodd y Clerc ei fod wedi stopio cymryd cyngor ynglŷn ag amrywiadau posib ym muddsoddiad cronfa wrth gefn y Cyngor yn sgîl yr ansicrwydd diweddar yn y byd ariannol. Er hynny, roedd yn bwriadu gwneud ymholiadau gofalus pan fyddai’r yr amser yn iawn.

PENDERFYNWYD aros am adroddiad pellach gan y Clerc.

      16.     Arllwysiad Aflan o Safle ar Heol y Fforest, Hendy
Cadarnhaodd y Clerc ei fod wedi derbyn cadarnhad o Awdurdod y Sir bod y gwaith parhaol hanfodol er mwyn sicrhau na fyddai’r broblem uchod yn ail-godi wedi ei gyflawni.

      NODWYD.  

      17.     Llifogydd yn Heol Bryngwili, Yr Hendy
Rhoddodd y Clerc adroddiad pellach am ei ohebiaeth barhaus gyda’r sefydliadau penodedig ynglŷn â’r mater uchod a dywedodd ei fod yn teimlo nad oedd ymateb yr Awdurdod Sir yn arbennig yn foddhaol iawn. Byddai’n pwyso ar y swyddog perthnasol unwaith eto er mwyn cael ateb penodol i’r cwynion a wnaethpwyd.
     PENDERFYNWYD aros am adroddiad pellach gan y Clerc.

18.     Ymddygiad gwrthgymdeithasol ym Mharc Tycroes

Dywedodd y Clerc nad oedd yn ymwybodol bod y problemau ymddygiad yn y lleoliad uchod a drafodwyd yn y gorffennol wedi ail-godi.

Bu cytundeb cyffredinol ymysg Aelodau’r Cyngor nad oedd angen gweithredu ymhellach ar hyn o bryd.

NODWYD.

      19.     Rhwystrau i Gerddwyr yn Sgwâr Tycroes 
Cadarnhaodd y Tirfesurydd ei fod yn mynd ati i ddatrys mater cynhaliaeth y rhwystrau uchod.

      PENDERFYNWYD aros am adroddiad pellach gan y Tirfesurydd.

20.     Ailgylchu Gwastraff y Cartref

(a) Gosododd y Clerc lythr ger bron y Cyngor a dderbyniwyd oddiwrth Pennaeth Y Gwasanaeth Stryd yn y Cyngor Sir yn dweud y canlynol (parthed gwaredu gwydr):

“Mae’r cyngor a roddir yn y pecynnau gwybodaeth am y cynllun ailgylchu o dŷ i dŷ, sydd wedi ei dosbarthu i’r holl drigolion, yn sôn y dylai pobl fynd â gwydr i’r canolfan ailgylchu leol/safleoedd dod â gwastraff. Os nad ydynt yn medru gwneud hyn rydym yn argymell eu bod yn ei roi yn y bagiau du gyda gweddill y gwastraff.”

PENDERFYNWYD derbyn y cyngor uchod ac y dylai’r Aelodau drosglwyddo’r un neges i’r trigolion pan yn addas. 

(b) Rhoddodd y Cynghorydd Sir S.J. Lloyd-Janes ragor o wybodaeth manwl am sefydlu mwy o fanciau caniau a photeli yn nalgylch y Cyngor.

      NODWYD.

(c) Nid oedd gwybodaeth penodol pellach ar gael ynglŷn â’r cynnig y gallai’r Cyngor gyfrannu at ddiogelu’r amgylchedd wrth sefydlu ‘Gwobr Werdd’, byddai’n cydnabod y sawl sydd wedi cyfrannu gyda’u gweithredoedd eithriadol at ddiogelu’r amgylchedd lleol.

PENDERFYNWYD gohirio ystyriaeth y mater hwn tan y Cyfarfod Cyngor nesaf. 

      21.     Parcio Cerbyd Mawr ar Heol y Fforest, Yr Hendy - Rhwystro
Dywedodd y Cynghorydd Mrs. J.L. Downes fod y niwsans oedd yn tarddu o’r ffaith fod cerbyd mawr yn cael ei barcio ar Heol y Fforest, Yr Hendy wedi peidio erbyn hyn a bod y cerbyd heb ymddangos yno ers tipyn o amser.

      NODWYD.

      22.     Carnifal Pontarddulais a’r Hendy 2009
Gosododd y Clerc lythr ger bron y Cyngor oddiwrth Bwyllgor yr Ŵyl yn gwahodd Cadeirydd y Cyngor i’r digwyddiad.

PENDERFYNWYD y byddai Cadeirydd 2009-2010 a’i gydweddog dewisiedig yn cynrichioli’r Cyngor yn ystod y digwyddiad. 

23.     Cyngor Sir Caerfyrddin – Cynllun Datblygu Lleol:
          Cyhoeddi Cofrestr y Safleodd sy’n Gwneud Cais
Cafwyd sgwrs fer am y mater uchod.

PENDERFYNWYD y byddai’r Tirfesurydd yn paratoi rhestr o’i sylwadau o hynny ymlaen er mwyn eu gosod ger bron yr Aelodau cyn gynted â phosib. 

24.     Datblygiad heb ei awdurdodu yn Fferm Gelli Gilion, Sardis
Dywedodd y Cynghorydd D.M. Davies ei fod yn ymddangos bod y carafán oedd ar y safle uchod wedi ei symud.

NODWYD.

      25.     GOHEBIAETH

Gosododd y Clerc yr ohebiaeth ganlynol ger bron y Cyngor:-

Cruse Bereavement Care Sir Gaerfyrddin – Cydnabyddiaeth o’r Grant.

Cylch Chwarae’r Hendy – Cydnabyddiaeth o’r Grant.

Nia Griffith, M.P. – Cyfarfodydd Ymgynghori: System Newydd o Ofal ac Ymgynhaliaeth i’r Henoed.

Cyngor Tref Pontarddulais – Cyngerdd Elusennol y Maer.

Mudiad Cenedlaethol y Cynghorwyr – Cyfarfod Cyffredin: Rhanbarth Cymru.

Cynulliad Cenedlaethol Cymru – Gwahoddiad i ymweld ag Adeilad y Senedd.

Cyngor Sir Caerfyrddin – Grwp Peirianneg Arfordirol: Cynllun Rheoli Traethlin Abertawe a Bae Caerfyrddin.

Mudiad Gwasanaethau Gwirfoddol Caerfyrddin – Cyfarfod Blynyddol.

Cyngor Sir Caerfyrddin – Diwrnod Rhyngwladol y Menywod.

Cyngor Sir Caerfyrddin – Diwrnod y Lluoedd Arfog.

Cyngor Sir Caerfyrddin – Gorchymyn Cadw Coed 2009: Sycamorwydden ar Heol Llanedi, Pontarddulais (TPO S52).

Comisiwn Ffiniau Llywodraeth Leol i Gymru – Cylchlythr ‘A Line in the Sand’.

Coleg Prifysgol y Drindod Caerfyrddin – Gwobrau’r Drindod.

      NODWYD.

      26.     Cais am Help Ariannol
Gosododd y Clerc ger bron y Cyngor y Ceisiadau am Help Ariannol a dderbyniwyd ynghyd â’r manylion cyfrifo addas:-

      PENDERFYNWYD y canlynol:-

      Pontarddulais and District Community Car Scheme Ltd. 
      Rhoddir grant o £110.

      Pwyllgor Glo-mân

      Rhoddir grant o £75.

Eisteddfod Rhyngwladol Llangollen

Rhoddir grant o £55.

27.     Partneriaeth Sir Gaerfyrddin – Fforwm Blynyddol 2009

Gosododd y Clerc ger bron y Cyngor wahoddiad gan Gyngor Sir Caerfyrddin i fynychu’r cyfarfod uchod.

PENDERFYNWYD y byddai’r Cyngor yn cael ei gynrichioli yn y cyfarfod hwnnw gan y Cynghorydd D.M. Davies.

28.     Un Llais Cymru – Aelodaeth 2009-2010

Gosododd y Clerc ger bron y Cyngor lythr o Brif Weithredwr y sefydliad uchod yn gwahodd y Cyngor, unwaith eto, i ymaelodi.

PENDERFYNWYD gwahodd cynrichiolydd o Un Llais Cymru i annerch y Cyngor yn ystod y Cyfarfod nesaf er mwyn i’r Aelodau allu gwneud penderfyniad gwybodus ar y gwahoddiad a grybwyllir uchod.

      29.    CYFRIFON

  PENDERFYNWYD gwneud y taliadau canlynol:-

Cyngor Sir Caerfyrddin - £3,298.20

Cyngor Sir Caerfyrddin - £3,000.00

SWALEC - £17.94

Mudiad Teithwyr Llinell Calon Cymru - £10.00

30.     ADRODDIAD Y TIRFESURYDD

(a)    Ceisiadau Cynllunio (Eitem 1 yn yr Adroddiad)
      NODWYD.

      (b)    Penderfyniadau Cynllunio (Eitem 2 yn yr Adroddiad)
      NODWYD.

      (c)    Materion yn ymwneud â’r Cyngor Sir (Eitem 3 yn yr Adroddiad)
      NODWYD.

(d)   Materion eraill (Eitem 4 yn yr Adroddiad)

· Parthed Maes Criced Yr Hendy - yn ogystal â’i Adroddiad ysgrifenedig, amlinellodd y Tirfesurydd i’r Aelodau y prosiect mawr i ddraenio’r maes, fydd yn debygol o ddatrys y problemau presennol am gost o tua £65,000. Ychwanegodd ei fod yn bosib bwrw ymlaen â chynllun rhagarweiniol llai na fyddai’n effeithio’n uniongyrchol ar y man chwarae am gost o tua £9,000. Fe ystyrir y bydd yn anhebyg y bydd gêmau cynghrair yn gallu cael eu chwarae ar y maes yn ystod y tymor nesaf ac y bydd yn rhaid i Glwb Criced Yr Hendy chwarae ei gêmau cartref ym Maes Criced De Llanelli. Byddai’r Tirfesurydd yn parhau i drafod gyda swyddogion y Clwb.

PENDERFYNWYD y canlynol:-

Rhoi cyfraniad o £500 gan y Cyngor tuag at gostau rhenti’r maes yn Llanelli am dâl o £30.00 y gêm; ac

      Aros am adroddiad pellach gan y Tirfesurydd.

· Parthed y sedd yn Coopers, Tycroes –

NODWYD.

· Parthed newid a darparu hysbysfyrddau –

PENDERFYNWYD y dylai cyfeirio’r mater at y Pwyllgar Polisi Strategol.

· Parthed contractau tirweddu ar gyfer 2009-2010 –

PENDERFYNWYD rhoi caniatâd i’r Tirfesurydd i gytuno cynnydd o 5% ar brisiau’r flwyddyn flaenorol gyda’r contractwr.

      (e)   Arosfan bws
Yn ogystal â’i adroddiad ysgrifenedig, rhoddodd y Tirfesurydd gyngor i’r Aelodau ar ddyfynbrisoedd a dderbyniodd ar gyfer glanhau a phaentio y tri arosfan bws perthnasol.

PENDERFYNWYD y byddai’r Tirfesurydd yn cyflogi contractwr i ymgymryd â’r gwaith canlynol yn ôl y termau a nodir isod:-

(i) ‘glanhau trylwyr’ blaenorol o’r arosfannau am gyfanswm o £210.00;

(ii) glanhau rheolaidd o’r arosfannau bob 4 wythnos am £60.00 y tro; a

(iii) phaentio rhannau perthnasol yr arosfannau am gyfanswm o £200.00.

(f)   Maes Pentref Yr Hendy

Yn ogystal â’i adroddiad ysgrifenedig, dywedodd y Tirfesurydd for Dŵr Cymru wedi cytuno i roi arwyneb newydd o ‘grasscrete’ ar y maes parcio (oedd i gael ei adeiladu ar gyfer cerbydau’r cwmni pan fyddai gwaith yn cael ei gynnal ar gyfarpar Dŵr Cymru yn y man uchod) ac y byddai’n gosod pedwar bolard y gellir eu symud er mwyn sicrhau na fyddai unrhyw barcio heb ei awdurdodi yn cymryd lle yn yr ardal honno. 

NODWYD.

(g)   Parc Fferws, Tycroes   

Yn ogystal â’i adroddiad ysgrifenedig, hysbysodd y Tirfesurydd y Cyngor ei fod wedi trefnu i’r gwastraff oedd yn gorwedd ar dirwedd y parc uchod gael ei glirio yn dilyn llythr cwyn gan drigolion lleol. Roedd Mr. Jones hefyd o’r farn bod y nifer presennol o finiau yn annigonol. 

PENDERFYNWYD rhoi caniatâd i’r Tirfesurydd i brynu digon o finiau o’r Cyngor Sir i gymryd lle y rhai oedd wedi eu dinistrio neu symud ac i brynu faint bynnag o finiau ychwanegol ag yr oedd yn ystyried yn anghenreidiol.

      31.     ADRODDIAD YR HEDDLU
Gosododd y Clerc Adroddiad ysgrifenedig Orsaf Heddlu Llwynhendy ger bron y Cyngor, oedd yn cynnwys y ffigyrau troseddau ar gyfer mis Mawrth yn ardal Yr Hendy/Llanedi. Bu cyfanswm o 9 trosedd ac roedd 2 ohonynt wedi eu datrys erbyn hynny.

Fe ystyrir bod y ffigyrau hyn yn rhesymol, ac roedd y farn ynglŷn ag ymddygiad gwrthgymdeithasol yn debyg, heblaw am y ffaith fod sawl galwad wedi eu derbyn oddiwrth un achwynydd penodol. 

      Roedd yr Adroddiad hefyd yn cynnwys:-

(a)  Hysbysiad bod y Cyfarfod P.A.C.T. nesaf yn cael ei gynnal ar y 6ed o Ebrill 2009 yn Neuadd y Gymuned, Llangennech, o 6 y.h. tan 7 y.h.

(b)  Datganiad yn dweud mai’r blaenoriaethau ar gyfer mis Mawrth oedd:

(1) Cerbydau yn teithio’r ffordd anghywir i lawr system un ffordd Heol Bronallt; a

(2) Baeddu gan gŵn yn Heol y Plas, Heol Caerfyrddin a Heol Llanedi;

(c) Rhoddwyd diweddariad ar y broblem baeddu gan gŵn (a grybwyllwyd uchod); fe soniwyd bod y Tîm Plismona yn y Gymdogaeth a swyddogion gorfodi o’r Cyngor Sir wedi gwneud sawl patrôl heb iddynt fod yn dyst i unrhyw droseddau a bod trigolion lleol wedi derbyn cyngor yn dweud os oeddent yn dystion i unrhyw drais ac yn barod i wneud datganiad, y byddai’r Heddlu yn gweithredu yn ei sgîl; ac

(d) Adroddiad o’r sefyllfa diweddaraf parthed yfed dan oedran ac ymddygiad gwrthgymdeithasol yn yr ardal (amlygwyd y broblem o wydr wedi’i dorri ym Mharc yr Hendy).

NODWYD.

Mynegodd y Clerc ei fod yn flin nad oedd wedi derbyn Adroddiad o Orsaf Heddlu Rhydaman ynglŷn ag ardal Tycroes ond cynigiodd bod hyn yn debygol o fod wedi digwydd oherwydd i’r Cyfarfod gymryd lle ar ddiwrnod cyntaf y mis a bod y ffigyrau trosedd ddim ar gael eto.

NODWYD.

32.     ADRODDIADAU’R CYNGHORWYR A’R SWYDDOGION 

Datganodd y Cynghorydd J.L. Griffiths ei fod wedi mynychu Cyfarfod Blynyddol Cyngor ar Bopeth Cymru (Citizens’ Advice Bureau) ar ran y Cyngor. Cafodd llawer o Gynghorau lleol eu cynrichioli yn y Cyfarfod. Penodwyd swyddogion newydd. Roedd yn falch o allu dweud ei fod wedi cael yr argraff fod y Bureau yn drefnus iawn erbyn hyn. Wrth gwrs, roedd yr erlyniadau yn erbyn cyn- weithwyr y Bureau wedi’u cyhuddo o dwyll yn parhau.
NODWYD.

Cyflwynodd y Cynghorydd R.C. Roberts adroddiad byr ar Gyfarfod Agored Confensiwn Cymru Gyfan a fynychodd ar ran y Cyngor. Roedd rhyw 85 o bobl yn y cyfarfod. Roedd y mwyafrif o blaid cael mwy o bwerau datganoledig i Gymru ond roedd rhai yn poeni bod y gweithdrefnau yn hir-wyntog a chostus.

NODWYD.      

      UNRHYW FATERION ERAILL
      33.     Basgedi crog
Gofynnodd y Cynghorydd Mrs. J.L. Downes os ellid ystyried gosod basgedi crog, sy’n nodwedd ddeniadol ar strydoedd ardaloedd eraill. 

Er gwybodaeth i’r Aelodau, crybwyllodd y Clerc bod y cynnig wedi ei ystyried gan y Cyngor rhai blynyddoedd yn ôl ond wedi ei wrthod ar sail cost, y ffaith nad oes gan Gymuned Llanedi ganolbwynt clir a bod gan y prif bentrefi brif strydoedd hir iawn.

PENDERFYNWYD y byddai’r Tirfesurydd yn edrych i mewn i beth yw’r costau presennol er mwyn i’r Cyngor gael ystyried y mater yn y Cyfarfod nesaf. 

      34.     Ethol Cadeirydd ac Is-Gadeirydd ar gyfer 2009-2010
Atgoffodd y Clerc y Cyngor bod angen, yn ôl y Rheolau Sefydlog, dewis Cadeirydd ac Is-Gadeirydd ar gyfer y flwyddyn nesaf ac y dylai’r ddau gael eu ethol yn ffurfiol yn y Cyfarfod Blynyddol, fyddai’n cael ei ddathlu ar Ddydd Mercher y 6ed of Fai 2009 yn Neuadd y Pentref, Tycroes.

Ar gyfer swydd y Cadeirydd, yr arfer oedd bod yr Is-Gadeirydd presennol yn cael ei ethol i swydd y Cadeirydd. Yr Is-Gadeirydd presennol oedd y Cynghorydd J.L.      Griffiths. 

Ar gyfer swydd yr Is-Gadeirydd, ble’r oedd y Cadeirydd wedi ei ddewis o wardiau Tycroes a Llanedi, yr arfer oedd bod yr Is-Gadeirydd yn cael ei ddewis, yn ôl hynafedd, o ward Yr Hendy. Roedd tri Aelod yn rhannu’r un lefel o hynafedd yn ward Yr Hendy.
 
PENDERFYNWYD:-

Dewis y Cynghorydd J.L. Griffiths er mwyn ei ethol yn y Cyfarfod Blynyddol nesaf fel Cadeirydd Cyngor Cymuned Llanedi ar gyfer y flwyddyn 2009-2010; a

Dewis y Cynghorydd G.B. Thomas er mwyn ei ethol yn y Cyfarfod Blynyddol nesaf fel Is-Gadeirydd Cyngor Cymuned Llanedi ar gyfer y flwyddyn 2009-2010.

Arwyddwyd ……….…………………………                    Dyddiad……………… 

